
དང་ལྷ་སའི་གཅིག་སེམས་གཅིག་སྦྲེལ་གྱི་སྒྱུ་རྩལ་གཟའ་
འཁོར་གྱི་འགྲོ་འོང་དང་། སྤེལ་རེས། མཉམ་འདྲེས་
བཅས་ཀྱི་བྱེད་སྒོ་རང་གྲོང་དུ་རྒྱུན་མཐུད་ངང་སྤེལ་ནས་
རང་གྲོང་གི་ཏང་ཡོན་ལས་བྱེད་པར་རིག་གནས་ཀྱི་སྟོན་
མོ་གཟབ་རྒྱས་ཤིག་བཤམས་པ་རེད།

ཉིན་དེའི་སྔ་དྲོ། རྒྱལ་སའི་དགེ་འོས་སློབ་ཆེན་
རོལ་དབྱངས་སློབ་གླིང་གི་དགེ་རྒན་ཆེན་མོ་བ་ལེ་ཏ་
དང་བཅས་པ་ལྷ་ས་གྲོང་ཨུད་ཏང་གི་སློབ་གྲྭར་བསྐྱོད་
དེ་རང་གྲོང་གི་ལས་བྱེད་པ་དང་མང་ཚོགས་ལ《གླུ་
སྒྲའི་ཁྲོད་ཀྱི་ཏང་གི་ལོ་རྒྱུས》ཞེས་པ་ཁ་བྱང་དུ་བྱས་
པའི་ཆེད་དོན་ཏང་གི་སློབ་ཚན་ཞིག་འཚོཊ་པ་རེད།

སློབ་ཁྲིད་བྱེད་རིང་། ལེ་ཏ་ཡིས་གསར་
བརྗེའི་གླུ་གཞས་རོལ་མྱོང་དང་ཏང་གི་ལོ་རྒྱུས་འགྲེལ་
བཤད་ཟུང་འབྲེལ་གྱི་བྱེད་ཐབས་སྤྱད་ནས་གསར་
བརྗེའི་གླུ་གཞས་རྩེ་གྲ་རེ་རེ་བརྒྱུད་ཏེ་ཀྲུང་གོ་གུང་
ཁྲན་ཏང་གི་འོད་སྟོང་འཕྲོ་བའི་ལོ་རྒྱུས་ཀྱི་ལམ་བུ་
མཚོན་པར་བྱས་པ་དང་། ལོ་རྒྱུས་ཀྱི་དུས་མཚམས་
མི་འདྲ་བའི་ཏང་གི་རླབས་ཆེན་གྱི་གྲུབ་འབྲས་གསོན་
ཉམས་དོད་པོས་མངོན་པར་བྱས་ནས་ཉན་མཁན་

ཚོར་ཡུལ་དངོས་སུ་རོལ་དབྱངས་ཀྱི་ཁྲོད་ནས་ཏང་གི་
ལོ་རྒྱུས་ཤེས་རྟོགས་ཡོང་བར་བྱས་ཏེ། རྒྱལ་གཅེས་
རིང་ལུགས་ཀྱི་སློབ་གསོ་གཏིང་ཟབ་ཅིག་ཐེབས་པར་
བྱས་ཡོད།

བོད་ལྗོངས་རིག་གནས་ཡུལ་སྐོར་བློ་གསར་
གླིང་དོ་དམ་ཨུ་ཡོན་ལྷན་ཁང་གི་རྒྱབ་ཕྱོགས་མཁོ་སྒྲུབ་
ཀྲུའུ་རེན་ལི་ཏ་ཡིས་འཆད་ཁྲིད་ལ་ཉན་རྗེས་ལེ་ཏས་
རོལ་དབྱངས་ཀྱི་རྣམ་པའི་ཐོག་ནས་ང་ཚོར་ཏང་གི་ལོ་
རྒྱུས་ལ་སླར་ཡང་སློབ་སྦྱོང་གཏིང་ཟབ་ཅིག་བྱེད་དུ་
བཅུག་པ་དང་ཆབས་ཅིག་ཏུ་ང་ཚོར་གླུ་གཞས་ཀྱི་ཁྲོད་
ནས་ཏང་གི་ཐོག་མའི་བསམ་འདུན་དང་འགན་འཁྲི་
བློ་ལ་བརྟན་པོར་ངེས་པ་དང་། བྱང་སྐར་སྤུན་
བདུན་གྱི་ལམ་སྟོན་ཇི་བཞིན་བསྐྱོད་ན་ལམ་ནོར་
ཐེབས་མི་སྲིད་པ་དང་། གུང་ཁྲན་ཏང་གི་རྗེས་སུ་
འབྲངས་ན་བདེ་སྐྱིད་ཡོང་ངེས་ཡིན་པ་བློ་ལ་བརྟན་
པོར་ངེས་པར་བྱས་ཡོད་ཅེས་བཤད།

དེའི་རྗེས་སུ། རྒྱལ་སའི་སྒྱུ་རྩལ་མཁས་ཅན་
ཚོ་མཐུན་སྒྲིལ་སྤྱི་གླིང་དུ་དམངས་གཞས་འཚོལ་བསྡུ་
དང་བརྟག་ཞིབ་བྱས་པ་རེད། སྒྱུ་རྩལ་མཁས་ཅན་
ཚོ་སྤྱི་གླིང་དུ་འཆམ་འཆམ་དུ་སྐྱོད་སྐབས་ལྷ་སའི་ཐུན་
མོང་མ་ཡིན་པའི་རང་བྱུང་གི་མཛེས་ལྗོངས་དང་མི་
ཆོས་ཀྱི་ཉམས་འགྱུར་གྱིས་ཡིད་དབང་རབ་ཏུ་འཕྲོག་
ནས་པར་ཆས་ལ་བརྟེན་ནས་ངོ་མཚར་ཆེ་བའི་སྐད་
ཅིག་མ་རེ་རེ་བཞིན་ཟིན་ཐོར་བཀོད་དེ་ལྷ་སའི་ལོ་
རྒྱུས་རིག་གནས་དང་དམངས་སྲོལ་གོམས་གཤིས་ལ་
ཤེས་རྟོགས་གཏིང་ཟབ་བྱེད་པ་དང་ཆབས་ཅིག་ཏུ་

རྗེས་མའི་རིག་རྩལ་གསར་རྩོམ་ལ་དཔྱད་གཞི་ཕུན་
སུམ་ཚོགས་པོ་བསགས་ཡོད།

ལེ་ཏས་གསར་འགོད་པར་ང་ལྷ་སར་ཐེངས་
གཉིས་ཡོང་མྱོང་ཡོད། འོན་ཀྱང་དེ་སྔ་དང་མི་འདྲ་
བ་ཞིག་ནི་ད་ཐེངས་ང་ལ་ལྷ་སར་གནམ་ས་བླ་འོག་ཏུ་
འགྱུར་བ་ལྟ་བུའི་འགྱུར་ལྡོག་བྱུང་བའི་མྱོང་ཚོར་བྱུང་
ཞེས་བཤད།

ཉེ་བའི་ལོ་ཤས་རིང་། པེ་ཅིན་དང་ལྷ་སའི་
གཅིག་སེམས་གཅིག་སྦྲེལ་གྱི་སྒྱུ་རྩལ་གཟའ་འཁོར་གྱི་
བྱེད་སྒོ་དེ་པེ་ཅིན་དང་ལྷ་ས་གཉིས་ཀྱི་རིག་གནས་
སྤེལ་རེས་ཀྱི་སྤུས་རྟགས་གལ་ཆེན་ཞིག་ཏུ་གྱུར་ནས་ས་
གནས་གཉིས་ཀྱི་ལས་བྱེད་པ་དང་མང་ཚོགས་ཀྱི་
བསམ་པའི་རིག་གནས་འཚོ་བ་ཕུན་སུམ་ཚོགས་སུ་
བཏང་བར་མ་ཟད། པེ་ཅིན་དང་ལྷ་ས་གཉིས་ཀྱི་མི་
དམངས་ཀྱི་བརྩེ་སེམས་སྔར་བས་ཟབ་ཏུ་ཕྱིན་ནས་ལྷ་
སའི་རིག་གནས་དར་རྒྱས་གོང་འཕེལ་དང་མི་རིགས་
མཐུན་སྒྲིལ་ཡར་ཐོན་ལ་སྐུལ་འདེད་གཏོང་ཆེད་
གསོན་ཤུགས་གསར་པ་བསྣན་ཡོད།

ལེ་ཏས་སླར་ཡང་ལྷ་སར་ཡོང་རྒྱུ་བྱུང་བར་ཧ་
ཅང་དགའ་པོ་བྱུང་། རོལ་དབྱངས་མཁས་ཅན་
ཞིག་གི་ངོས་ནས་ང་ལ་རང་ཉིད་ཀྱི་འགན་འཁྲི་ལྕི་པོ་
ཡོད་པའི་སྣང་བ་བྱུང་། ངས་རང་ཉིད་ཀྱི་ཆེད་ལས་
ཀྱི་ཤེས་བྱར་བརྟེན་ནས་མང་ཚོགས་ལ་དེ་བས་ཕུན་
སུམ་ཚོགས་པའི་བསམ་པའི་རིག་གནས་འཚོ་བ་མཁོ་
འདོན་བྱ་རྒྱུ་ཡིན་ཞེས་བཤད།

（པདྨ་རྒྱལ་གྱིས་སྒྱུར་ཞུས་བྱས）

བསམ་པའི་རིག་གནས་ཀྱི་སྟོན་མོ་གཟབ་རྒྱས་ཤིག་བཤམས་པ།
2025ལོའི་པེ་ཅིན་དང་ལྷ་སའི་གཅིག་སེམས་གཅིག་སྦྲེལ་གྱི་སྒྱུ་རྩལ་གཟའ་

འཁོར་གྱི་བྱེད་སྒོ་རྒྱུན་མཐུད་ངང་སྤེལ་བཞིན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་9ཚེས་18ཉིན།
གྲོང་ཨུད་ཀྱི་ཧྲུའུ་ཅི་གཞོན་པ་དང་གྲོང་སྤྱི་ཝང་ཆང་
གིས་བར་སྐོར་གནའ་གྲོང་དུ་ཕེབས་ནས་གནའ་གྲོང་
སྲུང་སྐྱོང་དང་རྨང་གཞིའི་སྒྲིག་བཀོད་ལེགས་གཏོང་གི་
ལས་དོན་ལ་བརྟག་ཞིབ་གནང་བ་རེད།

ཝང་ཆང་གིས་བར་སྐོར་ཁྲོམ་གཞུང་དུ་ཕེབས་
ཞོར་དང་གཟིགས་ཞོར་དུ་ཡུལ་དངོས་སུ་དམངས་བདེ་
ཉེན་རྟོག་ཞབས་ཞུའི་ས་ཚིགས་གནས་སྤོ་དང་། གྲོང་
ཁྱེར་སྒྱུར་བཀོད། གནའ་བོའི་བཟོ་སྐྲུན་གྱི་སྒོ་ར་རྙིང་
པ་སྲུང་སྐྱོང་སོགས་ཀྱི་གནས་ཚུལ་ལ་མཁྱེན་རྟོགས་
གནང་བ་དང་། ལས་གྲྭའི་འཆར་འགོད་དང་ཨར་
སྐྲུན་གྱི་འཕེལ་རིམ་སྙན་སེང་ལ་གསན་ནས་ཡུལ་

དངོས་སུ་གཞུང་དོན་བསྒྲུབས་ནས་ལས་དོན་ཁྲོད་
འཕྲད་པའི་དཀའ་ངལ་སེལ་རོགས་གནང་བ་རེད།
ཁོང་གིས་ནན་གསུངས་གནང་དོན། འཆར་འགོད་
ཚན་རིག་དང་མཐུན་དགོས་ཤིང་། དེ་ཡང་ཨར་ལས་
གྲ་སྒྲིག་ཡག་པོ་བྱས་ཏེ། ཡུལ་བབ་དང་བསྟུན་ནས་
ཨར་ལས་ཀྱི་ཇུས་གཞི་དང་། བརྒྱུད་རིམ། དུས་
མཚམས་བཅས་ལེགས་སུ་བཏང་ནས་མང་ཚོགས་ཀྱི་འཚོ་
བར་སྟབས་བདེ་དང་འགྲོ་སྐྱོད་ཤར་གཏོང་ཐུབ་པའི་
འགན་ལེན་བྱེད་དགོས་པ་དང་། གནའ་གྲོང་གི་སྔོ་
འགྱུར་ལ་ཇུས་འགོད་ཞིབ་ཚགས་དང་སྤུས་ལེགས་ཡོང་
བར་བྱས་ཏེ་གྲོང་ཁྱེར་སྒྱུར་བཀོད་དང་མཐའ་འཁོར་གྱི་
ཁོར་ཡུག་དང་ཁྲོམ་གཞུང་མཉམ་འདྲེས་དམ་ཟབ་བྱས་
ནས། （པར་ངོས་གསུམ་པར་གཟིགས）

ཝང་ཆང་གིས་བར་སྐོར་གནའ་གྲོང་སྲུང་སྐྱོང་དང་རྨང་གཞིའི་
སྒྲིག་བཀོད་ལེགས་གཏོང་གི་ལས་དོན་ལ་བརྟག་ཞིབ་གནང་སྐབས།
འཆར་འགོད་ཚན་རིག་དང་མཐུན་པ་དང་། འཕེལ་རིམ་
མགྱོགས་སུ་གཏོང་བ། སྤུས་ཚད་ཉམས་སད་ཐེག་ཐུབ་པ་
བཅས་བྱས་ནས་ལོ་རྒྱུས་ཀྱི་ཚོད་བགམ་ཐེག་ཐུབ་པའི་བདེ་
འཇགས་ཀྱི་ལས་གྲྭ་དང་། སྤུས་ལེགས་ཀྱི་ལས་གྲྭ། ལས་
གྲྭ་རྩེ་གྲ་བཅས་གཏོད་དགོས་པའི་ནན་གསུངས་གནང་བ།

ཟླ་9ཚེས་18ཉིན། གྲོང་ཨུད་ཀྱི་ཧྲུའུ་ཅི་གཞོན་པ་དང་གྲོང་སྤྱི་ཝང་ཆང་གིས་བར་སྐོར་གནའ་གྲོང་དུ་ཕེབས་ནས་
གནའ་གྲོང་སྲུང་སྐྱོང་དང་རྨང་གཞིའི་སྒྲིག་བཀོད་ལེགས་གཏོང་གི་ལས་དོན་ལ་བརྟག་ཞིབ་གནང་ཞིང་། པར་འདི་ནི་
བརྟག་ཞིབ་གནང་ཡུལ་ཡིན།

སྒྲ་སྙན་ལ་པི་ཝང་རྒྱུད་དྲུག་མ་ཟེར་ཞིང་། དེར་ལོ་རྒྱུས་ཡུན་རིང་ལྡན་པ་དང་
བོད་ཀྱི་གནའ་བོའི་ལྡེབས་རིས་དང་ཚད་ལྡན་ཡིག་ཆའི་ནང་འཁོད་ཡོད། 2014
ལོར། སྒྲ་སྙན་བཟོ་རྩལ་དེ་རྒྱལ་ཁབ་རིམ་པའི་མངོན་མིན་རིག་གནས་ཤུལ་བཞག་གི་
མཚོན་བྱེད་རང་བཞིན་གྱི་རྣམ་གྲངས་ཁག་བཞི་པའི་མིང་གཞུང་ནང་ཚུད་ཡོད་པ་
དང་། ད་ཆ་སྒྲ་སྙན་དཀྲོལ་གཏོང་ལ་སློབ་སྦྱོང་བྱ་རྒྱུ་དེ་ལྷ་སའི་སློབ་གྲྭ་འབྲིང་ཆུང་ཁག་
གི་བྱང་ཚད་མཐོར་གཏོང་གི་སློབ་ཚན་དང་དགའ་མོས་འཛིན་གྲྭར་བཀོད་སྒྲིག་བྱས་ནས་
ཕྲུ་གུ་ཚོས་ཆུང་དུས་ནས་སྒྲ་སྙན་དང་འབྲེལ་གཏུག་བྱེད་པ་དང་སྒྲ་སྙན་དཀྲོལ་གཏོང་གི་
ཤེས་བྱར་སློབ་སྦྱོང་བྱེད་བཞིན་ཡོད།

པར་འདི་ནི་ཟླ་9ཚེས་9ཉིན། ལྷ་ས་གྲོང་ཁྱེར་འབྲིང་རིམ་ལས་རིགས་ལག་རྩལ་
སློབ་གྲྭ་གཉིས་པར་དགེ་རྒན་བློ་བཟང་ཚེ་རིང་ལགས་ཀྱིས་ཕྲུ་གུ་ཚོར་སྒྲ་སྙན་དཀྲོལ་སྟངས་
སློབ་བཞིན་པའི་རྣམ་པ་ཡིན། ཤིན་ཧྭ་གསར་འགྱུར་ཁང་གི་གསར་འགོད་པ་བསྟན་
འཛིན་ཉི་ཟླས་པར་བླངས། （བསྟན་རྡོར་གྱིས་སྒྱུར་ཞུས་བྱས）

གནའ་བོའི་སྒྲ་སྙན་རྣ་བར་སྙན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ད་ལོའི་རྒྱལ་སྟོན་དང་
ཟླ་མཆོད་དུས་ཆེན་གྱི་ངལ་གསོ་མཉམ་དུ་འཁེལ་བས་
ངལ་གསོ་དུས་ཡུན་ཉིན་8ཡོད་པ་དང་། དེའི་རིང་
ཡུལ་སྐོར་དང་། གཉེན་འཕྲད་སོགས་འགྲུལ་པ་
ཕར་འགྲོ་ཚུར་འོང་བྱེད་མཁན་ཧ་ཅང་མང་བའི་དུས་
ལའང་སླེབས་ཡོད། ཉིན་ཤས་གོང་། གསར་
འགོད་པར་ལྷ་སའི་མེ་འཁོར་འབབ་ཚུགས་ནས་ཤེས་
རྟོགས་བྱུང་བར་གཞིགས་ན། “ལྕགས་ལམ་གྱི་
12306”ཐོག་ནས་ཟླ་10ཚེས་1ཉིན་གྱི་མེ་འཁོར་སྤ་
སེ་འཚོང་འགོ་ཚུགས་པ་རེད།

འགྲུལ་པའི་གུང་གསེང་རིང་གི་འགྲོ་སྐྱོད་ཀྱི་
དགོས་མཁོ་སྐོང་ཆེད། ལྷ་སའི་མེ་འཁོར་འབབ་
ཚུགས་ཀྱིས་སྐྱེལ་འདྲེན་ཐད་ཀྱི་སྒྲིག་འཛུགས་ཇུས་
གཞི་ཞིབ་ཚགས་ངང་བཟོས་པ་དང་། དུས་ཐོག་ཏུ་
སྐྱེལ་འདྲེན་གྱི་ནུས་ཤུགས་མང་དུ་བཏང་བ། སྤ་སེ་
འཚོང་བའི་ཐབས་ཇུས་དང་ཞབས་ཞུའི་བྱེད་ཐབས་
ལེགས་སུ་བཏང་བ་བཅས་བྱས་ནས་འགྲུལ་པས་སྤ་སེ་
ཉོ་རྒྱུར་སྟབས་བདེ་བསྐྲུན་པ་དང་འགྲོ་སྐྱོད་བདེ་བླག་
ཡོང་བའི་འགན་ལེན་བྱས་པ་རེད། དེ་དང་ཆབས་
ཅིག་ཏུ་ཏང་ཡོན་འཕྲལ་སྒྲུབ་རུ་ཁག་དང་མེ་ཏོག་ཆུང་

ཆུང་གི་གཞོན་ནུའི་དང་བླངས་ཞབས་ཞུའི་རུ་ཁག་
བཙུགས་ནས། རྒན་རྒོན་དང་། བྱིས་པ། ནད་
པ། དབང་པོ་སྐྱོན་ཅན། སྦྲུམ་མ་བཅས་ལ་གཅིག་
གཏད་གཅིག་གི་རོགས་སྐྱོར་བྱས་ཏེ། རང་འགུལ་
ངང་ཁྲིད་སྟོན་དང་། བློ་འདྲི། རྡོག་ཁྲེས་དབོར་
འདྲེན་སོགས་ཀྱི་སྙིང་ཉེ་བའི་ཞབས་ཞུ་བྱེད་བཞིན་
ཡོད།

ཟླ་10ཚེས་1ཉིན་ནས་བཟུང་། རྒྱལ་ཡོངས་
ཀྱི་ལྕགས་ལམ་འགྲུལ་སྐྱེལ་ཕྱོགས་ཡོངས་ནས་གློག་
རྡུལ་འཛིན་ཤོག་སྤྱོད་འགོ་འཛུགས་རྒྱུ་ཡིན་པ་
རེད། ལྷ་སའི་མེ་འཁོར་འབབ་ཚུགས་ཀྱིས་རྒན་
རྒོན་དང་དྲ་སྦྲེལ་བྱེད་མི་ཐུབ་པའི་མི་ཚོགས་ལ་
དམིགས་ནས་མི་ཐབས་ལ་བརྟེན་ནས་སྤ་སེ་འཚོང་
བའི་སྐར་ཁུང་དང་དངུལ་སྨར་སྤྲོད་སྟངས་སྔར་
བཞིན་སོར་འཇོག་བྱས་པར་མ་ཟད། ལས་དོན་པ་
དང་དེ་བཞིན་དང་བླངས་པ་བཀོད་སྒྲིག་བྱས་ནས་
ཡུལ་དངོས་སུ་ཁྲིད་སྟོན་དང་བློ་འདྲིའི་ཞབས་ཞུ་སྒྲུབ་
བཞིན་ཡོད། དུས་ཆེན་རིང་ཐོན་སྲིད་པའི་གནམ་
གཤིས་ངན་པ་དང་གློ་བུར་དུ་འགྲུལ་རྒྱུན་མང་བ་
སོགས་ཀྱི་གནས་ཚུལ་ལ་དམིགས་ནས་ལྷ་སའི་མེ་
འཁོར་འབབ་ཚུགས་ཀྱིས་ཉེན་ཁར་སྔ་སྣུར་དུ་བརྡར་

ཤ་གཅོད་པ་དང་། འཕྲལ་སྡོམ་སྔོན་ཇུས་འཐུས་སྒོ་
ཚང་དུ་གཏོང་བ། འཕྲལ་སྡོམ་ཐག་གཅོད་ཀྱི་
བརྒྱུད་རིམ་ལེགས་སུ་གཏོང་བ་བཅས་བྱེད་བཞིན་
ཡོད་པ་རེད།

ལྕགས་ལམ་ཚན་པས་རྒྱ་ཆེའི་འགྲུལ་པར་དྲན་
སྐུལ་ཞུ་རྒྱུར། “ལྕགས་ལམ་གྱི་12306”དྲ་ཚིགས
（ལག་ཐོགས་ཁ་པར་གྱི་དུད་སྣེ་ཚུད་པ）ནི་ཀྲུང་གོའི་
ལྕགས་ལམ་གྱི་གཞུང་ཕྱོགས་ཀྱི་མེ་འཁོར་སྤ་སེ་དྲ་
ཐོག་ནས་འཚོང་བའི་ལས་སྟེགས་གཅིག་པུ་དེ་ཡིན་
པ་དང་། ཕྱོགས་གསུམ་པའི་སྒྲིག་གཞི་གང་རུང་
དང་མཉམ་ལས་བྱེད་མྱོང་མེད་ལ། སྤ་སེ་ཉོ་
མགྱོགས་སུ་གཏོང་བའི་ཁུག་མ་དང་ཚོགས་མིས་སྤ་
སེ་སྔོན་ལ་ཉོ་ཆོག་པ་སོགས་ཀྱི་ཟུར་སྣོན་ཞབས་ཞུ་
མཁོ་འདོན་དང་རྒྱབ་སྐྱོར་ཡང་བྱེད་མྱོང་མེད།
འགྲུལ་པས་ངེས་པར་དུ་ལྕགས་ལམ་གྱི་གཞུང་
ཕྱོགས་ཐབས་ལམ་བརྒྱུད་ནས་སྤ་སེ་ཉོ་དགོས་པ་
སྟེ། “ལྕགས་ལམ་12306”གི་གཞུང་ཕྱོགས་དྲ་
ཚིཊ（www.12306.cn）དང་། “ལྕགས་ལམ་
གྱི་12306”ལག་ཐོགས་ཁ་པར་ཐོག་གི་APPསྤྱད་
ནས་སྤ་སེ་ཉོ་དགོས།

（པདྨ་རྒྱལ་གྱིས་སྒྱུར་ཞུས་བྱས）

རྒྱལ་སྟོན་དང་ཟླ་མཆོད་དུས་ཆེན་རིང་གི་མེ་འཁོར་
གྱི་སྤ་སེ་འཚོང་འགོ་ཚུགས་པ།

ལྷ་སའི་མེ་འཁོར་འབབ་ཚུགས་ཀྱིས་བྱ་ཐབས་སྣ་མང་སྤྱད་དེ་འགྲུལ་པའི་འགྲོ་སྐྱོད་ལ་འགན་ལེན་བྱས་པ།

ལྷལྷ་་སའིསའི་་ཉིནཉིན་་རེའིརེའི་་ཚགསཚགས་་པརཔར་་ཁངཁང་་ནསནས་་བཏོནབཏོན།། སྦྲགསྦྲག་་ཨངཨང་།་། 6767——3737 པརཔར་་ངོསངོས་་འདིའིའདིའི་་འགནའགན་་འཁུརའཁུར་་རྩོམརྩོམ་་སྒྲིགསྒྲིག་་པཔ།། པདྨཔདྨ་་རྒྱལརྒྱལ།།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་9ཚེས་18ཉིན།
ལྷ་ས་གྲོང་ཁྱེར་གྱི་གྲོང་ཁྱེར་དང་གྲོང་གསེབ་ཀྱི་ཁོར་
ཡུག་ཕྱོགས་བསྡུས་བཅོས་སྒྲིག་ཆེན་མོའི་འཐབ་ཇུས་
འགོ་ཁྲིད་ཚོགས་ཆུང་གཞུང་ལས་ཁང་གི་ཟླ་རེའི་དབྱེ་
ཞིབ་ཚོགས་འདུ་ཐེངས་ཉེར་གཉིས་པ་འཚོགས་པ་རེད།

གྲོང་ཨུད་ཀྱི་ཧྲུའུ་ཅི་གཞོན་པ་དང་། གྲོང་
ཁྱེར་དང་གྲོང་གསེབ་ཀྱི་ཁོར་ཡུག་ཕྱོགས་བསྡུས་བཅོས་
སྒྲིག་ཆེན་མོའི་འཐབ་ཇུས་འགོ་ཁྲིད་ཚོགས་ཆུང་གི་སྤྱི་
ཁྱབ་སྣེ་ཁྲིད་པ། གཞུང་ལས་ཁང་གི་ཀྲུའུ་རེན་བཅས་
ཡིན་པའི་ཀྲའོ་ཧུའེ་ཉན་གྱིས་ཚོགས་འདུ་གཙོ་སྐྱོང་
གནང་བ་དང་འབྲེལ་གསུང་བཤད་ཀྱང་གནང་བ་རེད།

ཚོགས་འདུའི་ཐོག སྤྱི་ཁྱབ་ཧྲུའུ་ཅི་ཞི་ཅིན་
ཕིང་གིས་བོད་རང་སྐྱོང་ལྗོངས་ཏང་ཨུད་དང་སྲིད་
གཞུང་གི་ལས་དོན་སྙན་སེང་ལ་གསན་སྐབས་གནང་
བའི་གསུང་བཤད་གལ་ཆེན་གྱི་དགོངས་དོན་དང་།
དེ་བཞིན་བོད་རང་སྐྱོང་ལྗོངས་དབུ་བརྙེས་ནས་ལོ་ངོ་
60འཁོར་བའི་རྟེན་འབྲེལ་ཚོགས་ཆེན་གྱི་འབྲེལ་ཡོད་
གསུང་བཤད་ཀྱི་དགོངས་དོན། གྲོང་ཁྱེར་འཆར་
འགོད་དང་། འཛུགས་སྐྲུན། དོ་དམ་བཅས་ཀྱི་
ལས་དོན་སྐོར་གྱི་ལྗོངས་དང་གྲོང་ཁྱེར་གྱི་འགོ་ཁྲིད་
གཙོ་བོའི་འབྲེལ་ཡོད་བླང་བྱ་བཅས་བརྒྱུད་བསྒྲགས་
དང་སློབ་སྦྱོང་བྱས་ཤིང་། ལྟ་སྐུལ་ཞིབ་བཤེར་ཚོགས་
ཆུང་དང་། （པར་ངོས་གསུམ་པར་གཟིགས）

ལྷ་ས་གྲོང་ཁྱེར་གྱི་གྲོང་ཁྱེར་དང་གྲོང་གསེབ་ཀྱི་ཁོར་ཡུག་ཕྱོགས་
བསྡུས་བཅོས་སྒྲིག་ཆེན་མོའི་འཐབ་ཇུས་འགོ་ཁྲིད་ཚོགས་

ཆུང་གཞུང་ལས་ཁང་གི་ཟླ་རེའི་དབྱེ་ཞིབ་ཚོགས་
འདུ་ཐེངས་ཉེར་གཉིས་པ་འཚོགས་པ།


